
Pou Piblikasyon Imedyat: 19 avril 2012 

GOUVÈNÈ CUOMO ANONSE PIBLIKASYON PLAN FINANSYE BIDJÈ 2012‐13 LA 

 

Jodi a, Gouvènè Andrew M. Cuomo te anonse Divizyon Bidjè a te pibliye Plan Finansye Bidjè 2012‐2013 

yo adopte a. Apre vòt bidjè a, Divizyon Bidjè a pibliye rapò anyèl sa a pou fè chanjman nan plan finansye 

eta a. Rapò ane sa a rezime previzyon finansye ofisyèl eta pou jouk nan ane 2016.  

 

Bidjè 2012 la elimine yon defisi anpil milyon dola san nouvo taks, frè, oswa demagoji, epi lanse New York 

Works Task Force pou envesti anpil milya dola pou rebati wout, pon, pak ak lòt enfrastrikti eta a, epitou 

li kreye anpil ak yon pakèt djòb. Bidjè a gen ladan tou pwogram enpòtan pou devlopman ekonomik ak 

pwogram pou transpò, refòm enpòtan pou fè gouvènman an vin pi efikas, ak mezi pou bay jarèt pou 

kominote yo ki toupatou nan eta a.  

 

Plan Finansye Bidjè 2012‐2013 yo adopte a limite ogmantasyon depans yo a de (2) pousan nan Lajan 

Fonksyònman Eta a. Pou wè rapò a, ale sou Entènèt nan adrès http://publications.budget.ny.gov/ 

budgetFP/2012‐13EnactedBudget.pdf. 

 

Gouvènè Cuomo di konsa, “Lè bidjè sa a elimine yon defisi anpil milyon dola yon fason ki responsab, epi 

lè li envesti nan plizyè pwogram devlopman ekonomik tounèf, l ap ede nou kontinye rebati ekonomi nou 

ak kreye anpil djòb. Bidjè sa a montre angajman renouvle Albany pou ka gen disiplin fiskal, responsablite 

onèt, ak kolaborasyon de pati yo, epitou vòt bidjè a avèk siksè montre kijan gouvènman eta a yon fwa 

ankò ap travay pou pèp New York la.” 

 

Prezidan Bill Clinton di konsa, “Avèk dezyèm bidjè swivi ki pare alè, gwo refòm pou ekonomize lajan 

kontribiyab yo, ak yon angajman pou fè lekòl New York vin pi bon nan peyi a, Gouvènè Cuomo ap fè 

gouvènman New York la efikas ankò, epitou l ap fè New York retounen jan li te ye anvan.” 

 

Senatè Etazini, Charles E. Schumer, di konsa, “Eta New York ap retounen jan li te ye a, epi n ap fè vrè 

pwogrè vin priyorite prensipal nou pou eta a, yon fason pou kreye anpil djòb. Ane sa a nan Albany, 

Gouvènè Cuomo ak lejislati a te adopte yon bidjè k ap sipòte redrèsman kontini nou an avèk 

envestisman nan kreyasyon djòb nan enfrastrikti pandan l ap kenbe finans yo annòd. Ansanm n ap 

kontinye lanse ekonomi eta nou an, ak kreye yon pi bon avni pou tout Nouyòkè yo.”  

Manm Kongrè Charles B. Rangel, dwayen delegasyon Kongrè New York, di konsa, “Nou te wè yon 

chanjman enpòtan nan gwo Eta New York nan de (2) dènye ane yo. Gras ak Gouvènè Cuomo pou 

dezyèm ane swivi, nou gen yon bidjè alè ki prezante yon vrè pwojè pou rebati ekonomi nou an, pou 

envesti nan lekòl nou yo, epitou pou sipòte pwogram enpòtan yo. Mwen pa ka tann pou kontinye  

travay avèk Gouvènè a pou fè ekonomi New York vanse ankò, epi pou bati yon pi bon avni pou tout 

Nouyòkè yo.”  

 

Direktè Egzekitif Asosyasyon Konte Eta New York, Stephen J. Acquario, di konsa, “Bidjè 2012‐13 la se yon 

bon nouvèl pou gouvènman konte yo ak pou gouvènman lokal yo ki toupatou nan Eta New York. Lè 

Gouvènè Cuomo limite depans yo, epi lè li toujou gen disiplin fiskal, pou dezyèm ane swivi, li mete New 

York sou chemen pou rebati ak pou pwosperite. Nan ane ki pase yo, gouvènman konte yo pare pou 

jwenn avantaj nan dispozisyon pou sekou obligatwa ak pou refòm pansyon ki nan bidjè a pou ekonomize 

anpil dizèn milya dola, epitou pou ede ekilibre depans yo nan nivo lokal. Nou bat bravo pou Gouvènè a 

pou kalite dirijan li, epi mwen pa ka tann pou efò n ap fò n ap fè ansanm san pran souf pou fè eta nou an 

vin pi bon pou tout Nouyòkè yo.” 

 

Direktè Egzekitif Konferans Majistra Eta New York, Peter A. Baynes, di konsa, “Konferans Majistra Eta 

New York bat bravo pou Bidjè 2012‐2013 Eta a Gouvènè Cuomo te entwodui a, epi toulède chanm 

Lejislati Eta a te vote. Pandan twò lontan, Nouyòkè yo te fòse peye ‐‐ nan taks kay ki te ogmante ‐‐ pou 

depans gouvènman an ki t ap ogmante. Anba kalite dirijan Gouvènè a, de (2) dènye bidjè eta a te elimine 

defisi anpil milyon dola san okenn nouvo taks, frè oswa demagoji. Answit, anplis konsèvasyon finansman 

AIM ak CHIPS nan nivo dènye ane a, vil ak vilaj ki toupatou nan eta a pral ekonomize anpil milya dola 

kòm yon rezilta agrandisman refòm pansyon bidjè a, pou ede limite taks yo, epitou pou pwoteje 

kontribiyab lokal yo. NYCOM bat bravo pou Gouvènè a pou kalite dirijan li nan travay avèk Lejislati Eta  a 

pou jwenn yon akò sou yon bidjè ki alè, ki responsab sou plan fiskal, epitou ki louvri chemen pou yon 

New York pi bon, pi fò, ak pi konpetitif.” 

 

Direktè Egzekitif Unshackle Upstate, Brian Sampson, di konsa, “Gouvènè Cuomo ak Lejislati a fè sa ki bon 

pou pèp New York lè yo adopte yon bidjè ki alè ak ekilibre, ki mete depans yo anba kontwòl, pandan y 

ap sipòte finansman kapital pou pwojè enpòtan yo ak eliminasyon trik bidjetè yo. Bidjè sa a ap ede lanse 

ekonomi New York tou, epi l ap egzekite gwo pwojè enfrastrikti pou kreye anpil nouvo djòb. Pandan de 

(2) ane swivi, Gouvènè Cuomo montre Nouyòkè yo li serye konsènan rekonstwiksyon finans eta a, 

epitou nou bat bravo pou kalite dirijan li.” 

 

Heather Briccetti, Prezidan ak Direktè Jeneral The Business Council of New York State, Inc., di konsa, 

“Yon fwa ankò, Gouvènè Cuomo ak Lejislati a te adopte yon bidjè alè ki mete depans yo sou kontwòl epi 

ki pa gen okenn nouvo taks. Bidjè a fè envestisman enpòtan nan kreyasyon djòb ak nan enfrastrikti 

enpòtan, pou voye yon gwo mesaj pou biznis yo ki toupatou nan eta a ak peyi a pou fè yo konnen New 

York relanse ekonomi li, epi li vanse nan yon direksyon k ap mennen nan yon pi bon ekonomi ak anpil 

nouvo djòb pou anpil milyon Nouyòkè yo. Business Council kontan paske lè nou travay ansanm, 

Gouvènè Cuomo ak dirijan lejislatif yo ap kontinye sou chemen pou fè gen estabilite fiskal ankò nan  

New York.” 

Prezidan New York State AFL‐CIO, Mario Cilento, di konsa, “priyorite prensipal mouvman travay la se 

pou kreye anpil vrè djòb, epi pou sipòte klas mwayèn nan. Pwogram New York Works Gouvènè Cuomo a 

kenbe gwo pwomès pou sipòte ajandan komen sa a, epitou nou pa ka tann pou kolabore avèk li ak 

manm lejislati eta a pou amelyore lavi fanmi New York yo k ap travay.” 

 

Prezidan New York State Building & Construction Trades Council, James Cahill, di konsa, “Lè Gouvènè 

Cuomo jwenn anpil milya dola nan finansman kapital pou pwojè enfrastrikti enpòtan yo, li gen bon 

eleman pou fè ekonomi Eta New York vanse ankò. Wout ak pon New York yo bezwen reparasyon, epi 

nou bat bravo pou Gouvènè a poutèt li mete Pwogram New York Works kòm poto‐mitan bidjè ak plan 

refòm li pou kreye anpil djòb, epitou pou mete Nouyòkè yo nan travay ankò. Nou bat bravo pou volonte 

Gouvènè a poutèt li konsidere Project Labor Agreements nan pwojè enfrastrikti apwopriye, epitou 

Building Trades ap kontinye travay avèk li ak ekip li pou asire pwojè sa yo egzekite alè ak nan bidjè a.” 

 

Prezidan Building and Construction Trades Council of Greater New York, Gary LaBarbera, di konsa, 

“Gouvènè Cuomo ak lejislati a pran mezi ki kòrèk pou rebati ekonomi New York, epitou pou kreye anpil 

djòb pou sitwayen nou yo. Pwojè enpòtan nan eta a ap resevwa finansman pou kòmanse travay 

imedyatman nan Pwogram New York Works. Lè gouvènè a envesti nan rekonstwiksyon enfrastrikti nou 

an, li asire eta a ap sipòte ekonomi nou an k ap vanse, epitou li kreye anpil djòb pou Nouyòkè yo.” 

